
1919-cu ildən çıxır Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Ermənistan 
təzminat 
ödəməlidir!
Başqa yol yoxdur�

Hazırda Ermənistanla 
Azərbaycan arasında sülh 
və dövlətlərarası münasibət-
lərin qurulması haqqında 
ikitərəÀi saziş layihəsinin 
müzakirəsi aparılır. Tərəf-
lərin son açıqlamalarından 
bu qənaətə gəlmək olar ki, 
layihənin böyük bir hissəsi 
razılaşdırılıb. Ancaq Ermə-
nistanda və bir sıra xarici 
ölkələrdə, o cümlədən, ABù 
və Fransada radikal düşün-
cəli şəxslər, revanşistlər bir 
an boş dayanmırlar. Aydın 
görünür ki, nə 44 günlük 
9ətən müharibəsi, nə də lo-
kal xarakterli antiterror təd-
birləri onlara dərs olmayıb.

Bu şəxslər ölkəmizə qarşı 
bir sıra əsassız tələblər səsləndi-
rirlər. Bir neçə gün öncə onların 
sırasına daha biri əlavə olunub. 
ABŞ Konqresinin Nümayən-
dələr Palatasının üzvü, Konq-
resdəki bədnam erməni qrupu 
sədrinin müavini Adam Şi൵ özü 
kimi ermənipərəst konqresmen-
lərlə birlikdə sentyabrın 18-də 
2024-cü il üçün  “Artsax gəlir-
lərinin bərpası aktı”nın qəbul 
edilməsinə dair təklif irəli sürüb.

�ardı ��cı səhiIədə�

Beynəlxalq  
ekoloMi savaş 
ölkələrarası 
mübarizə deyil
4ərbdəNi 
bədxahlarımız bunu 
anlamaq istəmirlər

İqlim konfransının baş-
layacağı vaxt yaxınlaşdıqca 
Qərb mediasının ölkəmizə 
qarşı qarayaxma kampaniya-
sı da güclənir, əks-təbliğatın 
miqyası genişlənir.  Bəs dezin-
formasiya və yalan məlumat-
ların yayılmasında müşahidə 
olunan canfəşanlığın səbəbi 
nə ilə bağlıdır"  COP29 Təş-
kilat .omitəsinin üzvü, “Qa-
dın, İnkişaf, Gələcək” İctimai 
Birliyinin sədri Gülşən Axun-
dovanın fikrincə, Qərb da-
irələrinin COP29 ərəfəsində 
ölkəmizə qarşı gücləndirdiyi 
“qara piar” kampaniyası, ilk 
növbədə, geosiyasi təsirlərlə 
əlaqədardır. 

�ardı ���cu səhiIədə�

İrəvanda  
“kölgə”  
yüksəlişi 

.eşiş Qaregin  
0atenadarandan  
baş nazirə  
meydan oxudu 

Azərbaycana qarşı 
dezinformasiyalar dünyaya 
Ermənistandan ötürülür

Ermənistanla Azərbaycan arasında real müharibə 2020-ci ildə 44 günlük savaşla bitib. Dörd 
ilə yaxındır ki, tərəÀər arasında sülh danışıqları aparılır. Baş nazir 1ikol Paşinyan Azərbaycanın 
çağırışlarına cavab olaraq, öz tərəfindən elan edib ki, iki ölkə arasında sülhün əldə edilməsi 
üçün çalışır. O, 0ünxen Təhlükəsizlik .onfarnsı çərçivəsində  2023-cü il  fevral 18-də keçirilən 
debat zamanı “Ermənistanın sülh istədiyini” iddia edib. 

2023-cü il avqustun 2-də “Euronews” televiziyasın-
da yayımlanan müsahibəsi zamanı da eyni fikri təkrar-
layıb. Bu tonda açıqlamalarını 2024-cü il mayın 7-də 
keçirdiyi geniş mətbuat konfransında davam etdirib. 

2024-cü ilin noyabr ayına qədər Azərbaycanla Ermə-
nistan arasında sülh sazişinin  imzalana biləcəyini dilə 
gətirib. 2024-cü il sentyabrın 18-də keçirilən 2-ci  Qlo-
bal erməni sammiti zamanı da baş nazir həmin fikirlə-

rini təsdiqləyib. Ermənistan hökumətinin  Azərbaycan-
la Naxçıvan arasında əlaqəni təmin etmək üçün keçid 
məntəqələri yaratmağa hazır olduğunu bəyan  edib. 
Tavuş bölgəsində sərhədlərin demarkasiya prosesinə 

başlanılmasını isə iki dövlət  arasında aparılan sülh da-
nışıqlarının real nəticəsi kimi dəyərləndirib .

�ardı ��ci səhiIədə�

Səhifə  2

Səhifə  9 Səhifə  5

Azərbaycanın ideoloMi təhlükəsizlik prioriteti 
Prezident İlham Əliyev yeddinci çağırış Azərbaycan  

Respublikası  0illi 0əclisinin ilk iclasındakı nitqində  
dünyada “.im güclüdürsə, o da haqlıdır” prinsipinin  
üstünlük təşkil etdiyini bildirib və əlavə edib ki, bəzi  
böyük dövlətlər bunu heç gizlətmirlər də. glkəmizin lideri 
gücümüzün artırılmalı olduğunu vurğulayıb və bu  
məsələdə bir neçə istiqamətə diqqət yetirib. Prezident hərbi 
baxımdan daha da möhkəmlənmənin zəruriliyini əsaslan-
dırmaqla yanaşı, ən başlıca məqamlardan biri kimi ideoloMi 
təhlükəsizlik məsələləri üzərində dayanıb. 

***
Ondan başlayaq ki, ümummilli lider Heydər Əliyevin azərbaycan-

çılıq ideologiyası milli yüksəlişimizi təmin edən dəyərlər sistemidir. Bu 
sistem müasir Azərbaycan dövlətinin qurulması və inkişafında müstəsna 
rol oynayıb. O da məlumdur ki, Ulu öndər azərbaycançılıq ideologiya-
sını real müstəqilliyə nail olmağın qarantı kimi təqdim edib. Mövcud 
təqdimatda vahid, bölünməz Azərbaycan obrazı canlanır, həmin obrazı 
qoruyub saxlamaq və möhkəmləndirmək əsas götürülür. 

�ardı ��ci səhiIədə�

Bakı iqlim 
həftəsi:  
COP29 
hazırlıq 
təqdimatı

Dünən Bakı İqlim Fəaliy-
yəti Həftəsi öz işinə başlayıb. 
Sentyabrın 30-dan oktyabrın 
4-dək davam edəcək tədbir 
ictimaiyyətin paytaxtımız-
da keçiriləcək B0T-nin İq-
lim Dəyişikliyi üzrə dərçivə 
.onvensiyasının TərəÀər 
.onfransının 29-cu sessiya-
sına �COP29� hazırlaşdığı 
vaxtda iqlim gündəliyinin 
əsasını təşkil edir. 

Siyasət, maliyyə, ticarət, in-
vestisiya, elm, incəsənət, mədə-
niyyət,  vətəndaş cəmiyyətləri 
nümayəndələrinin və medianın 
iştirakı ilə keçiriən tədbirin əsas 
mövzularını “enerji keçidi”, 
“şəhərlər və urbanizasiya mühi-
ti”, “su təhlükəsizliyi”, “qida və 
kənd təsərrüfatı”, “kiçik və orta 
müəssisələrin biznesi” və “yaşıl 
bacarıqlar” olacaq. 

Rəsmi açılış mərasimində 
ekologiya və təbii sərvətlər na-
ziri, COP29-un müəyyən olun-
muş prezidenti Muxtar Babayev, 
COP29-un Yüksək Səviyyəli 
Çempionu Nigar Arpadarai, İq-
tisadiyyat naziri Mikayıl Cab-
barov, Energetika naziri Pərviz 
Şahbazov, digər rəsmi şəxslər 
və xarici qonaqlar iştirak edib-
lər.

Ekologiya və Təbii Sər-
vətlər naziri Muxtar Babayev 
açılış mərasimindəki çıxışında 
bildirib ki, iqlim dəyişikliyinin 
mənfi təzahürləri dünyanın hər 
nöqtəsində hiss olunur. Artıq 
baş verən təbii fəlakətlərin iq-
lim dəyişikliyinin nə qədər təh-
lükə yaratdığını sübut etdiyini 
bildirən natiq COP29 sədrliyi-
nin İkiillik Şə൵aflıq Hesabatının 
hazırlanmısına diqqət yetirdiyi-
ni vurğulayıb. Onun sözlərinə 
görə, Azərbaycan COP29-a qə-
dər həmin sənədi təqdim etməyi 
planlaşdırır. 

Nazir deyib ki, ölkəmiz 
202�-cı ildə BMT-nin Bioloji 
Müxtəliflik haqqında Konven-
siyasının növbəti, sayca 17-ci 
Tərəflər Konfransına evsahibliyi 
etmək üçün müraciət edib. O, üç 
həftədən sonra sonra Kolumbi-
yanın Kali şəhərində BMT-nin 
Bioloji Müxtəliflik haqqında 
Konvensiyasının 1�-cı Tərəflər 
Konfransının keçiriləcəyini söy-
ləyib: “Bu platformadan istifadə 
edərək bildirmək istəyirəm ki, 
Azərbaycanın 202�-cı ildə BMT-
nin Bioloji Müxtəliflik haqqında 
Konvensiyasının növbəti, sayca 
17-ci Tərəflər Konfransına ev-
sahibliyi etməsi üçün namizəd-
liyi irəli sürülüb. Evsahibliyi 
ilə bağlı yekun qərar gələn ayın 
sonunda Kali şəhərindəki tədbir 
zamanı qəbul ediləcək”.

�ardı ���cu səhiIədə�

Qərbi azərbaycanlılar da  
dədə-baba torpaqlarına qayıdacaqlar

COP29

Səhifəni hazırladılar:  
Vaqif BAYRAMOV, 

Mirbağır YAQUBZADƏ 
 XQ

Bakı iqlim həftəsi:  
COP29 hazırlıq təqdimatı

(əvvəli 1-ci səhifədə)

COP29-un Yüksək Səviyyəli Çempi-
onu Nigar Arpadarai çıxışında iqlim böh-
ranının artıq uzaq bir təhdid olmadığını 
vurğulayıb. O deyib ki, bu böhran nəfəs al-
dığımız havadan, içdiyimiz sudan, yemək-
dən, inşa etdiyimiz evlərə qədər hamımıza 
təsir edir: “Tezliklə iqlim icmasını Bakı-
da COP29-da bir araya toplayacağıq. Bu 
tədbirə baxışımız açıqdır — məqsədimiz 
ambisiyaları artırmaq və iqlim böhranını 
aşmaq üçün konkret addımlar atmaqdır”. 
Bunu isə təkbaşına həyata keçirmək müm-
kün olmadğını vurğulayan Nigar Arpada-
rai bu məsələdə biznes və vətəndaş cəmiy-
yətindən tutmuş şəhərlərə və akademik 
institutlara qədər bütün maraqlı tərəflərdən 
innovasiya, bilik və öhdəlik lazım olduğu-
nu diqqətə çatdırıb. Onun sözlərinə görə, 
Bakı iqlim həftəsi fəaliyyətə çağırışdır, 
dialoqun real strategiyalara çevrildiyi və 
strategiyaların uzunmüddətli dəyişikliyə 
səbəb olduğu bir məkandır. 

Energetika naziri Pərviz Şahbazov 
çıxışında qeyd edib ki, Azərbaycan “yaşıl” 
enerji keçidinin məqsədyönlü islahatlarla 
müşayiət olunan milli, regional və qlo-
bal müstəvidə reallaşdırır. Onun sözlərinə 
görə, ölkəmiz ümumi enerji istehsalın-
da bərpaolunan enerjinin payını 2027-ci 
ildə 33 faizə yüksəldən şəbəkənin güc-
ləndirilməsini, “yaşıl” enerji zonalarının 
yaradılmasını, neft-qaz əməliyyatlarının 
dekorbanizasiyanı, enerji səmərəliliyi və 
elektromobilliyi əhatə edən birinci mər-
hələsini artıq reallaşdırmaq üzrədir. 

Azərbaycanda həyata keçirilən “yaşıl” 
enerji layihələrindən bəhs edən nazir xarici 
sərmayə əsaslı 230 meqavatlıq ilk günəş 
elektrik stansiyanın istifadəyə verilməsi ilə 
bu ilin 9 ayında ölkəmizdə günəş elektrik 
enerjisi istehsalının 9 dəfədən çox artdığı-
nı deyib:  “Bu ilin sonunadək imzalanmış 
sənədlərə uyğun olaraq ümumi gücü 340 
meqavat olan 2 günəş elektrik stansiya-
nın tikintisi layihəsi üzrə tədbirlərin da-
vam etməsi, 100 meqavat gücündə olan 
stansiya üzrə isə ilk hərracın nəticələrin 
elan edilməsi nəzərdə tutulur. İki qiqavata 
yaxın 8 günəş, külək, həmçinin azad edil-
miş ərazilərdə 270 meqavat gücündə 32 
kiçik elektrik su stansiyaları imkan verir 
ki, emissiyaları illik 2,9 milyon tona qədər 
azalda bilək”

İqtisadiyyat naziri Mikayıl Cabbarov 
çıxış edərək bildirib ki, hazırda  Azərbay-
can dünyanın prioritet hesab etdiyi “yaşıl” 
keçidin əsas iştirakçılarından biridir. Onun 
sözlərinə görə, ölkəmizin iqlim dəyişikliyi 
sahəsindəki hədəflərinin qlobal problem-
lərlə uyğunlaşdırılması dəyərli təcrübə 
qazandırıb: “İri enerji şirkətləri ilə həyata 
keçirdiyimiz “yaşıl” layihələr ölkəmizin 
təmiz enerji dövlətinə çevrilməsinə və 
ekoloji dayanıqlılığı dəstəkləyən investi-
siyaların təşviqinə yönəlib. Bu istiqamətdə 
müəyyən öhdəliklər götürmüşük. 2022-
2026-cı illər üzrə sosial-iqtisadi inkişaf 
strategiyasında elektrik enerjisi istehsalın-
da bərpaolunan enerji mənbələrinin payı-
nın artırılması və tullantıların təkrar emalı 
proseslərinin genişləndirilməsi məqsədi 
müəyyən edilib”. 

Azərbaycanın enerji keçidi prosesin-
də mühüm təşəbbüslərə malik olduğunu 
vurğulayan nazir deyib ki, COP29-un fəa-
liyyət gündəliyində yer alan 14 əsas təşəb-
büsdən biri İqlim Maliyyəsi üzrə Fəaliyyət 
Fondunun yaradılmasıdır. M. Cabbarovun 
sözlərinə görə, bu, iqlim maliyyəsində 
mövcud olan boşluqların aradan qaldırıl-
masında mühüm rol oynaya bilər: “Fondun 
əsas məqsədi inkişaf etməkdə olan ölkələr-
də, eləcə də kiçik ada dövlətlərində iqlim 
fəaliyyətinə investisiya yatırmaqla yanaşı, 
qalıq yanacaq ehtiyatlarına malik ölkələrin 
və bu sektorda fəaliyyət göstərən müəs-
sisələrin yaşıl keçidə olan töhfələrini artır-
maqdır. Fondun fəaliyyətə başlaması üçün 
ilkin olaraq 1 milyard ABŞ dolları məb-
ləğində kapital toplanması və ən azı 10 do-
nor ölkənin ona qoşulması planlaşdırılır ki, 
fikrimizcə, COP29 çərçivəsində bu məsələ 
əsas müzakirə mövzularından biri olacaq”. 

Rəsmi açılış mərasimindən sonra Bakı 
İqlim Fəaliyyəti Həftəsi müxtəlif sahələrə 
həsr olunan panellərlə davam edib. Panel 
iclaslarında xarici işlər nazirinin müavi-
ni, COP29-un baş danışıqçısı Yalçın Rə-
fiyev, BMT-nin Azərbaycandakı rezident 
əlaqələndiricisi Vladanka Andreeva, iq-
tisadiyyat nazirinin birinci müavini El-
nur Əliyev, energetika nazirinin müavini, 
COP29 Azərbaycan üzrə baş icraçı direk-
tor Elnur Soltanov, ekologiya və təbii sər-
vətlər nazirinin müavini Umayra Tağıyeva, 
Azərbaycan Respublikası Dövlət Şəhərsal-
ma və Arxitektura Komitəsinin sədri Anar 
Quliyev və başqaları iqlim fəaliyyəti ilə 
bağlı müxtəlif mövzularda çıxış ediblər.

Xəzərin problemləri də 
qloballaşır

Ekologiya və təbii sərvətlər nazirinin müavini 
Vüqar Kərimov “Ümumdünya Dəniz Günü” ilə 
əlaqədar Abşeron Milli Parkında keçirilən festivalda 
jurnalistlərə açıqlamasında Bakıda keçiriləcək 
COP29-da  Xəzər probleminin də müzakirə ediləcəyini 
bildirib.

Onun sözlərinə 
görə, Xəzər dənizinin 
son 20 ildə səviyyəsi 
2,5 metr azalıb. Bu-
nunla bağlı müxtəlif 
platformalarda müza-
kirələr aparılır və  bu 
məsələdə Azərbayca-
nın fəallığı daha çox 
diqqət çəkir. Çünki 
respublikamız da bu 
problemdən əziyyət 
çəkir. 

Son 10 ildə dünya okeanının səviyyəsi artsa da, ölkəmizdə, ək-
sinə, iqlim dəyişmələrinin təsirləri su ehtiyatlarının, düşən yağıntının 
miqdarının, respublikamıza transfer olunan su ehtiyatlarının azalma-
sı ilə müşahidə edilir. 

Ümumiyyətlə, Azərbaycanın su ehtiyatları son 30 ildə 15 faiz-
dən çox azalıb.   Proqnozlar da narahatedicidir. 2050-ci ilə qədər ən 
optimist rəqəmlərə görə, su ehtiyatlarımız daha 15-20 faiz azalacaq.

Nazir müavini bildirib ki, noyabrda Bakının evsahibliyi edəcəyi 
COP29-da əsas mövzulardan biri Xəzərin probleminə həsr olunacaq. 
Müxtəlif təkliflər səsləndiriləcək ki, Xəzərin problemlərinin həlli 
üçün hansı addımlar atılmalıdır. Həmçinin azalma əgər qaçılmazdır-
sa, hansı tədbirlərlə adaptasiya işləri görüləcəyi müzakirə olunacaq.

Bankların “yaşıl” Fondu – 
125 milyard dollar

Avropa Yenidənqurma və İnkişaf Bankının  
hesabatına əsasən,  2023-cü ildə dünyada fəaliyyət 
göstərən inkişaf bankları iqlim dəyişikliyi ilə 
mübarizəyə 125 milyard ABŞ dolları vəsait ayırıb 
ki, bu da rekord məbləğdir. 

Məlumata əsasən, həmin məbləğin 74,7 milyard ABŞ dolları 
aşağı və orta gəlirli ölkələrə yönəldilib, 46,9 milyard ABŞ dol-
ları investisiya məqsədləri üçün kredit şəklində ayrılıb. 2022-ci 
ildə isə qlobal iqlim maliyyəsi 111,2 milyard ABŞ dolları təşkil 
edib ki, bunun da 60,9 milyard ABŞ dolları aşağı və orta gəlirli 
dövlətlərin payına düşüb.

Hesabata Afrika və Asiya və İslam inkişaf bankları, Asiya 
İnfrastruktur İnvestisiya Bankı, Avropa Şurasının İnkişaf Bankı,   
Avropa İnvestisiya Bankı (AIB),  Yeni İnkişaf Bankı və Dünya 
Bankı Qrupu daxil edilib.

Qarabağ təmiz enerji 
zonasına çevriləcək 

Ölkəmizin işğaldan azad edilmiş ərazilərinin alternativ və 
bərpaolunan enerji mənbələri ilə zənginliyi Birləşmiş Millətlər 
Təşkilatının tribunasından da səsləndirilib. Bu barədə Azərbaycanın 
xarici işlər naziri Ceyhun Bayramov BMT Baş Assambleyasının 16-
cı plenar iclasında çıxışı zamanı məlumat verib. Nazir qeyd edib ki, 
Qarabağ və Şərqi Zəngəzur 2050-ci ilə qədər sıfır emissiya zonasına 
çevriləcək.

Təmiz ətraf mühit və “yaşıl” iqtisadi 
artımın yeni milli inkişaf strategiyamızın 
beş prioritet sahəsindən birinə çevrildiyini 
vurğulayan C. Bayramovun sözlərinə görə, 
ölkəmiz buna müvafiq olaraq istixana qazı 
emissiyalarını daha da azaltmağın yolları-
nı araşdırır və 1,5 dərəcə Selsi ilə uyğun 

gələn milli prioritetlər yaratmağa çalışır. 
Nazir Azərbaycanın bu məqsədə çatmaq 
üçün bir neçə ay əvvəl 2030-cu il üçün 
“Qlobal Metan Vədi”nə qoşulduğunu da 
diqqətə çatdırıb. 

“Biz həmçinin 2050-ci ilə kimi Qara-
bağda və Şərqi Zəngəzurda “yaşıl” enerji 
zonaları yaradacaq və karbon neytrallığı-
na nail olacağıq. Azərbaycan qlobal enerji 
təhlükəsizliyinin təmin edilməsində, da-
vamlı inkişafa töhfə verməkdə, yoxsullu-
ğun aradan qaldırılmasında və regionda və 
onun hüdudlarından kənarda milyonlarla 
insanın təmiz enerjiyə keçidinə kömək et-
məkdə mühüm rol oynamağa davam edə-
cək”, – deyə nazir əlavə edib.

Xarici işlər naziri onu da deyib ki, 
2030-cu ilə qədər Azərbaycanda bərpa-
olunan enerji mənbələrinin ümumi quraş-
dırılmış elektrik gücünün 30 faizini təşkil 
edəcəyi gözlənilir. O, bu yüksək məqsədin, 
ilk növbədə, enerji səmərəliliyini artırmaq 
və şəhər mühitində, nəqliyyat sistemində, 
eləcə də sənayedə innovativ həllər təqdim 
etmək üçün qoyulduğunu vurğulayıb. 

(əvvəli 1-ci səhifədə)

Çünki bəzi Qərb dövlətlərində Azər-
baycanın strateji mövqeyi, enerji resursları 
və regional siyasətdəki roluna qısqanc  ya-
naşma müşahidə edilir. Elə buna görə də 
həmin kampaniyalar geosiyasi mübarizə-
nin bir hissəsinə çevrilir. Digər tərəfdən,  
Qərbin müəyyən dairələrində insan haq-
ları və demokratik prinsiplərin qorunması 
məsələlərində Azərbaycana qarşı qərəzli, 

ədalətsiz  yanaşma sərgilənir. Bu, ölkə-
mizin imicini zədələmək və beynəlxalq 
aləmdə müsbət təsirini azaltmaq məqsədi 
güdür.

Məlumdur ki, COP29-da əsas məsələ 
iqlim dəyişikliyi ilə bağlıdır. Azərbaycanın 
rolu və öhdəlikləri ətraf mühit siyasəti ilə 
bağlı müzakirələrin mərkəzindədir. Bəzi 
dairələrdə respublikamızın  bu müza-
kirələrdəki iştirakını zəiflətmək üçün qara 
piar kampaniyalarına üstünlük verilir.  Bu 
cür şəraitdə respublikamızın öz siyasi və 
iqtisadi maraqlarını qorumaq üçün strateji 
cavablar hazırlaması mühüm önəm daşıyır.  

G.Axundovanın sözlərinə görə, 2020-
ci ilədək müəyyənləşdirilmiş 100 milyard 
ABŞ dolları iqlim dəyişikliyinin qarşısını 
almaq üçün nəzərdə tutulmuş bir məqsəd 
olsa da, bu məbləğin yetərli olub-olmama-
sı mübahisəlidir. Bu məsələyə isə bir neçə 
aspektdən yanaşmaq zəruridir. Belə ki, 100 
milyard ABŞ dolları  iqlim dəyişikliyinin 
təsirlərini azaltmaq, dayanıqlı inkişafı tə-
min etmək və enerji keçidini dəstəkləmək 
üçün lazımi maliyyə ehtiyaclarının yalnız 
bir hissəsini əhatə edə bilər. Beynəlxalq 

təşkilatların və ekspertlərin hesabatlarında 
isə həmin məbləğin əhəmiyyətli dərəcədə 
artırılması vurğulanır. 

İnkişaf etmiş ölkələr iqlim dəyişikliyi 
ilə mübarizədə maliyyə dəstəyi verməyə 
maraqlı ola bilərlər, çünki bu, onların 
beynəlxalq imicini yaxşılaşdırır və iqlim 
probleminin qlobal təsirlərinin azalması-
na kömək edir. Lakin iqtisadi resursların 
bölgüsü, siyasi və iqtisadi prioritetlər baxı-
mından hər bir ölkə üçün fərqli yanaşmalar 

ortaya çıxa bilər. Qərb ölkələrinin iqlim 
maliyyəsi ilə bağlı öhdəliklərini yerinə 
yetirib-yetirməyəcəyi siyasi iradəyə, iqti-
sadi vəziyyətə və qlobal iqlim dəyişikliyi  
ilə mübarizə kontekstində yaranan yeni 
şərtlərə, həm də yerli və beynəlxalq si-
yasətçilərin və cəmiyyətlərin təzyiqlərinə 
bağlıdır.

G.Axundova əlavə edib ki, 100 mil-
yard ABŞ dollarının ayrılması, Qlobal İq-
lim Maliyyəsi kimi platformalar vasitəsilə 
həyata keçirilməlidir: “Bu platformaların 
səmərəliliyi ölkələrin öhdəliklərini ye-
rinə yetirməkdə nə dərəcədə fəal olmaları 
ilə  bağlıdır. Bunları nəzərə alsaq, nəticə 
etibarilə, 100 milyard ABŞ dolları iqlim 
dəyişikliyinin qarşısını almaq üçün ki-
fayət etməyə bilər, lakin bu, əhəmiyyətli 
bir başlanğıcdır. İnkişaf etmiş ölkələrin bu 
məbləği artırmaqda maraqlı olması  iqlim 
ədalətinin təmin edilməsi və qlobal əmək-
daşlığın gücləndirilməsi üçün vacibdir. 
Qərbin öhdəliklərini yerinə yetirib-yetir-
məyəcəyini isə gələcək müzakirələr və si-
yasi iradə göstərəcək”.

Beynəlxalq ekoloji savaş 
ölkələrarası mübarizə deyil

